ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

1. Ընթացիկ իրավիճակը և իրավական ակտի ընդունման անհրաժեշտությունը․
ՀՀ ՆԳՆ միգրացիայի և քաղաքացիության ծառայությունն իրականացնում է ՀՀ քաղաքացու անձնագրերի տրամադրում, որոնց տպագրության համար նախատեսված սարքավորումները (շահագործվում է 10 հատ, որոնցից 3-4-ը տպագրում են ոչ որակյալ) 2021 թվականից բազմիցս վերանորոգվել են, սակայն երբևէ չեն թարմացվել։ 
 Տպիչներն աշխատում են գերծանրաբեռնված ռեժիմով, ինչի արդյունքում ցանկացած խափանման դեպքում դրանք այլևս հնարավոր չի լինի վերանորոգել, որի հետևանքով կդանդաղի անձնագրերի տպագրման ամենօրյա աշխատանքային տեմպը: 
2025 թվականին ՀՀ ՆԳՆ 1234 ծրագրի «31003. ՀՀ ՆԳՆ կարիքի բավարարում միջոցառման Վարչական սարքավորումներ 5122 հոդվածով նախատեսվել է ձեռք բերել «DILETTA 900i» գունավոր կամ լյումինեսցենտ գունավոր անձնագրեր տպագրող 10 սարք, յուրաքանչյուրը 6 000 000 դրամ արժեքով (10 հատ x 6 000 000 դրամ = 60 000 000դրամ): 
Միաժամանակ, 08.01.2025թ. թիվ ՀՀ ՆԳՆ ԷԱՃԱՊՁԲ-2025/Է-7 և 31.03.2025թ. թիվ ՀՀ ՆԳՆ ԷԱՃԱՊՁԲ-ՄՔԾ/2025/Լ-45 ծածկագրերով գնման գործընթացները Գնումների մասին օրենքի 37-րդ հոդվածի 1-ին մասի 1-ին կետով հայտարարվել են չկայացած, այն պատճառով, որ հայտերից ոչ մեկը չի համապատասխանել հրավերի պայմաններին, մասնավորապես՝ մասնակիցների կողմից ներկայացվել է նախահաշվային գնից բարձր գին, մասնակիցներն առաջարկել են մեկ միավորի համար առնվազն 10 000 000 դրամ:
Ելնելով վերոգրյալից՝ հաշվի առնելով սարքերի խիստ կարևորությունը, անհրաժեշտ է կատարել փոփոխություններ՝ DILETTA 900i տպիչ սարքերի քանակը նվազեցնել 4-ով և մեկ միավորի արժեքը սահմանել 10 000 000դրամ (6 հատ x 10.000.000 դրամ = 60.000.000 դրամ)։ Այդ նպատակով ՀՀ ներքին գործերի նախարարության և «Ալֆա-Էտալոն» ՍՊԸ-ի միջև «Գնումների մասին» օրենքի 15-րդ հոդվածի 6-րդ կետի հիմքով 08.07.2025թ. կնքվել է «ՀՀ ՆԳՆ ԷԱՃԱՊՁԲ-ՄՔԾ/2025/Լ-62-1» ծածկագրով պայմանագիր։


2. Կարգավորման նպատակը և բնույթը․
Նախագծի ընդունման անհրաժեշտությունը պայմանավորված է ՀՀ ՆԳՆ միգրացիայի և քաղաքացիության ծառայության բնականոն գործունեության ապահովման նպատակով անհրաժեշտ նույնականացման քարտեր տպագրող սարքերի ձեռքբերմամբ։

       3. Լրացուցիչ ֆինանսական միջոցների անհրաժեշտությունը և պետական բյուջեի եկամուտներում և ծախսերում սպասվելիք փոփոխությունները․
 «Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություն և լրացում կատարելու մասին» Հայաստանի Հանրապետության կառավարության որոշման նախագծի ընդունմամբ ՀՀ պետական բյուջեի եկամուտներում և ծախսերում փոփոխություններ չեն առաջանա։

 4. Կապը ռազմավարական փաստաթղթերի հետ.
Նախագիծը բխում է Կառավարության 2021-2026թթ ծրագրով հաստատված Հավելված 1-ի «6․Իստիտուցիոնալ զարգացում» բաժնի «6․2 Պետության կողմից հանրությանը մատուցվող ծառայություններ» պահանջներից։

5. Նախագծի մշակման գործընթացում ներգրավված ինստիտուտները և անձինք.
ՀՀ ներքին գործերի նախարարություն։

6. Ակնկալվող արդյունքը.
Հնարավոր կլինի ապահովել ՀՀ քաղաքացիներին անձնագրերի շարունակական տրամադրման գործընթացը։											

		 
							ՀՀ ներքին գործերի նախարարություն

